
1.  Inngangur 

Verkefni þetta er liður í vöktun og mælingum á áfoki við strönd Hálslóns sem Landgræðsla 

ríkisins annast fyrir Landsvirkjun. Árið 2014 var sett upp kerfi vöktunarreita til að fylgjast 

reglubundið með þróun áfoks á svæði við austurströnd Hálslóns og í norðurhluta 

Kringilsárrana (kort 1). Vöktunin byggir á endurtekinni ljósmyndun og mælingum á áfoki á 

föstum mælireitum og völdum svæðum. Auk þess eru notuð sjálfvirk mælitæki til að fylgjast 

með áfoki á þremur stöðum í Kringilsárrana. 

 
Kort 1. Hálslón og nágrenni. Svarta línan sýnir þann hluta strandlengjunnar sem vöktun og mælingar 
á áfoki ná til. Bláir hringir sýna staðsetningu sjálfvirkra mælitækja sem mæla áfok (sjá kafla 2.2.2). 

Markmið þessa verkefnis er að fylgjast með ástandi m.t.t. áfoks til að hægt sé að grípa inn í 

og bregðast við ef þörf er á í samræmi við skilyrði framkvæmdaleyfis, en eldri úttektir sýndu 

að áfok hafði orðið á nokkrum svæðum við Hálslón (Björn Stefánsson o.fl., 2011; Elín Fjóla 

Þórarinsdóttir og Guðrún Schmidt, 2013; Björn Stefánsson o.fl., 2014). 

Úttektin sem hér er gerð grein fyrir var unnin í júlí sumarið 2015 af starfsmönnum 

Landgræðslunnar, Elínu Fjólu Þórarinsdóttur, Jóhanni Þórssyni og Ágústu Helgadóttur.  Allar 

ljósmyndir í skýrslunni voru teknar við vettvangsvinnu sumarið 2015 nema annað sé tekið 

fram. 

 

 

 

2.  Aðferðir við vöktun og mælingar 

Vöktunarkerfi til að mæla útbreiðslu og þykkt áfoks við Hálslón var sett upp árið 2014. 

Haustið 2014 komu út skýrslur þar sem aðferðafræði við mælingar og vöktun var lýst og 

fyrstu niðurstöður birtar (Elín Fjóla Þórarinsdóttir o.fl., 2014; Jóhann Þórsson og Ágústa 

Helgadóttir, 2014).  

 

2.1  Vöktun með ljósmyndum 

Sumarið 2014 voru teknar ljósmyndir með u.þ.b. 200 m millibili eftir strandlengju 

athugunarsvæðisins. Viðkomandi vöktunarreitur var staðsettur með GPS mælingu (± 2 m) og 

tvær ljósmyndir teknar við hvern reit, annars vegar mynd af 50x50 cm ramma á yfirborði og 

hins vegar yfirlitsmynd yfir svæðið. Við austurströnd Hálslóns eru 122 slíkir vöktunarpunktar, 

AM001-AM0122 og í Kringilsárrana eru þeir 41, KM001-KM041 (kort 2). 

 



6 
 

 
Kort 2. Staðsetning vöktunarreita með ljósmyndum. 

 

Til að meta hvort einhverjar sýnilegar breytingar væru á svæðunum var farið á alla GPS 

reitina og myndatakan endurtekin sumarið 2015 (mynd 1a og 1b). 

Mynd 1. Ljósmyndir af 50x50 cm ramma í vöktunarreit AM040, mynd a) frá 2014 og b) frá 2015.  

 

Rétt er að taka fram að nákvæmni GPS punktanna á vöktunarreitunum er ekki það mikil að 

ljósmyndarammarnir lendi nákvæmlega á sama bletti enda er þeim ætlað að gefa yfirlit yfir 

viðkomandi svæði og fylgjast með hvort áfok sé til staðar en eru ekki ætlaðir til mælinga 

(mynd 2a og 2b).  

 

    
Mynd 2. Yfirlitsmynd yfir vöktunarreit AM040, mynd a) frá 2014 og mynd b) frá 2015. 

2.2  Mælingar á áfoki 

2.2.1  Fastir mælireitir 

Sumarið 2014 voru lagðir út 50x50 cm mælireitir á öllum svæðum þar sem greina mátti áfok 

(kort 3). Staðsetning hvers reits var ákvörðuð með GPS punkti (nákvæmni ±2 m), ljósmynd 

tekin af mælireit og lítil flögg skilin eftir til að afmarka reitinn og auðvelda endurmælingar 

síðar til að fylgjast með þróun áfoksins.  

 
Kort 3. Staðsetning mælireita 2014 og 2015. 

Þykkt áfoks var mæld í öllum reitunum með því að leggja út ramma (50x50 cm) sem skipt er 

upp í 25 hluta. Þykkt áfoks var mæld með tommustokk í miðju rammans og öllum 

hornreitum hans (n=5) (mynd 3). Jafnframt var úttbreiðsla áfokssvæða metin með því að 

ganga með GPS tæki (nákvæmni ± 2 m) meðfram jaðri þeirra svæða þar sem sáust merki um 

áfok. 

 
Mynd 3. Þykkt áfoks mæld með tommustokk í einum af hornreitum rammans. 

 

Þykkt áfoks var endurmæld með sömu aðferðafræði í öllum mælireitunum sem lagðir voru út 

sumarið 2014. Þá var útbreiðsla áfokssvæðanna einnig endurmetin með því að ganga með 

GPS tæki meðfram jaðri þeirra. 

 

2.2.2  Sjálfvirk mælitæki 

Mælibúnaður er á þremur stöðum: Nyrst í Kringilsárrana við Kringilsárfoss, norðan Hrauka og 

sunnan þeirra, sjá kort 1. Á þessum stöðum hafði orðið vart áfoks sumarið 2013 (Elín Fjóla 

Þórarinsdóttir og Guðrún Schmidt, 2013). Búnaðurinn er eins og lýst var í skýrslu síðasta árs 

(Jóhann Þórsson og Ágústa Helgadóttir, 2014) að því viðbættu var sett upp myndavél á 

svæðinu sunnan Hraukanna í lok mars 2015. Hún er af gerðinni UniFi UVC1 og stýrt af 

Raspberry Pi2 smátölvu. Gögn eru send með Teltonica RUT550 router3. 

Mælibúnaðurinn er forritaður til að skrá gögn á tvennskonar hátt. Annars vegar á 10 mínútna 

fresti undir venjulegum kringumstæðum: 

Vindhraði: 10 mín meðaltal ásamt staðalfráviki (m s-1) 

Mesti vindur: Mesta hviða á 10 mín tímabili (m s-1) 

Vindstefna: 10 mín meðaltal ásamt staðalfráviki (°) 

Lofthiti: 10 mín meðaltal ásamt staðalfráviki (°C) 

Loftraki: 10 mín meðaltal (°C) 

                                                           
1
 Ubiquiti Networks, Inc., San Jose, CA, Bandaríkjunum 

2
 Raspberry Pi Foundation, Bretlandi 

3
 HQ JSC Teltonika, Litháen 

Kornatalningar: 10 mín heildartalning (mælipúlsar) 

Jarðvegshiti: 10 mín meðaltal ásamt staðalfráviki (°C) 
 

Ef mælipúlsum kornatalningarinnar fjölgar umfram fyrirfram skilgreind mörk þá er tíðni 

skráninga hins vegar aukin: 

Vindhraði: 1 mín meðaltal ásamt staðalfráviki (m s-1) 

Mesti vindur: Mesta hviða á 1 mín tímabili (m s-1) 

Vindstefna: 1 mín meðaltal ásamt staðalfráviki (°) 

Kornatalningar: 1 mín heildartalning (mælipúlsar) 

Skráningar lofthita, loftraka og jarðvegshita breytast ekki þó vindstyrkur aukist.  Með þessum  

hætti skráir búnaðurinn allt að 7999 mælipúlsa á mínútu. 

Fyrir utan straumleysi í skammdeginu og þegar snjór lagðist yfir sólarspeglana (mynd 4), þá 

reyndist búnaðurinn vel (sjá viðauka II með dvalartímum). 

 
Mynd 4. Mælitækin nyrst á Kringilsárrana 24. mars 2015. Þá var farin eftirlitsferð til að skipta um 
rafgeyma og grafa frá sólarspeglum (Mynd: Magnús Þór Einarsson).  

2.3 Vettvangsúttekt og úrvinnsla  

Úttektin sumarið 2015 var unnin 6.-9. júlí. Fyrstu tvo dagana var unnið í Kringilsárrana. 

Strandlengjan var gengin, ljósmyndir teknar af vöktunarreitum, áfok mælt og útbreiðsla þess 

metin, auk þess sem sjálfvirk mælitæki voru yfirfarin. Seinni tvo dagana var gengið með 

strandlengjunni austan Hálslóns, vöktunarreitir ljósmyndaðir, áfok mælt og útbreiðsla þess 

metin. 

Allar upplýsingar sem safnað var í vettvangsferðinni voru skráðar í landfræðilegan 

gagnagrunn (ArcMap4 file geodatabase). Gagnagrunnurinn var settur upp 2014 og inniheldur 

fláka sem teiknaðir eru eftir GPS ferlum sem afmarka áfokssvæðin og punktaþekju með 

staðsetningu mælireita samkvæmt GPS mælingum sem jafnframt inniheldur upplýsingar um 

heiti ljósmynda af vöktunarreitum og upplýsingar um mælingar á þykkt áfoks.  

Staðsetning vöktunarreita og mælireita er sýnd á kortum 2 og 3 í skýrslunni og staðsetning 

áfokssvæða á korti 4. Upplýsingar um meðalþykkt áfoks í mælireitum í júlí 2015 eru birtar í 

töflum 1-6 og útbreiðsla áfokssvæða og breytingar á áfoksþykkt milli áranna 2014 og 2015 

sýndar á kortum 5-9. Í viðauka I eru birtar töflur sem sýna áfoksmælingar frá 2014 og 2015. Í 

viðauka II er birt tafla með dvalartíma sjálfvirkra mælistöðva og í viðauka III eru birtar 

niðurstöður veðurfars- og kornateljaramæla veturinn 2014-2015. Listi yfir heiti og 

staðsetningu allra vöktunarreita og mælireita er birt í viðauka IV. Ljósmyndir teknar 2015 af 

mælireitum fylgja með á geisladisk. Heiti myndanna vísar til viðkomandi reits auk 

dagsetningar og tíma sem myndin var tekin. 

Skipta má svæðunum í kringum Hálslón gróflega í þrjá hluta eftir því hvaða vindátt er ríkjandi 

þegar áfok á sér stað á hverju svæði. Þannig er líklegt að áfok eigi sér fyrst og fremst stað á 

svæðinu nyrst á Kringilsárrana þegar norðanátt ríkir, suðaustanáttir ættu að valda áfoki við 

vesturströnd lónsins (þ.e. á Kringilsárrana) og suðvestan áttir ættu að valda áfoki við 

austurströnd lónsins.  Vegna þessa þá þarf að gera ráð fyrir að munur sé á áfoki milli þessara 

svæða. Til að ganga úr skugga um hvort svo sé þá var gerð einsþáttar fervikagreining5 á 

gögnunum þar sem notaður var mismunur mælinga áranna 2014 – 2015.  Ekki reyndist 

marktækur munur á milli þessara svæða (p>0,05). Í framhaldi af því var gerð einsþáttar 

fervikagreining  þar sem mælingar í áfoksgeiranum voru bornar saman við allar aðrar 

mælingar.  Sá munur reyndist marktækur (p<0,05) og er því ljóst að áfoksgeirinn sker sig úr 

hvað varðar núverandi foksvæði. 

Staðalfrávik meðaltals (SD) á mismun mælinga áranna 2014 – 2015 var notað til að meta 

hvar draga skyldi mörk marktækni fyrir þykktarmælingar. Miðað er við að einstök mæling 

þurfi að vera 1 SD frá meðaltali til að hægt sé að tala um að mæling sé marktækt frábrugðin 

frá núlli. Fyrir þessi gögn er 1 SD = 1,91 cm.  Mælingar sem sýnir þykktarmismun upp á 

±1,91 cm milli þessara tveggja ára telst þannig marktæk þykknunarbreyting.  

                                                           
4
 ESRI Inc., Redlands, CA, Bandaríkjunum 

5
 SPSS v.16, SPSS Inc., Chicago, IL, Bandaríkjunum 

3. Niðurstöður 

3.1  Vöktunarmælingar á áfoki frá lónstæði Hálslóns 

Notuð er sama framsetning á niðurstöðum og í skýrslu frá 2014 (Elín Fjóla Þórarinsdóttir 

o.fl. 2014) þ.e. áfokssvæðunum er skipt upp í eftirfarandi fimm svæði a) við Lindabungu, b) 

við Kofaöldu, c) nyrst í Kringilsárrana, d) við Hrauka og e) norðan Syðri-Hrauka (kort 4). Áfok 

mældist á sömu svæðum og 2014. Nokkur lítil áfokssvæði bættust við 2015 innan þessara 

fimm aðalsvæða en ekkert nýtt svæði bættist við utan þeirra. 

 

 
Kort 4. Áfokssvæði við Hálslón, a) við Lindabungu, b) við Kofaöldu, c) nyrst í Kringilsárrana, d) við 
Hrauka og e) norðan Syðri-Hrauka (ath að stærð svæða er ýkt til að sýna staðsetningu betur).  

3.1.1  Áfokssvæði við Lindabungu 

Við Lindabungu var áfok við veginn á samtals um 1.300 m löngum kafla, á tveimur 

samliggjandi svæðum (kort 5). Áfokssvæðin mældust u.þ.b. 4,4 ha að stærð sumarið 2014 en 

útbreiðsla þeirra hafði heldur minnkað 2015 og mælist nú 3 ha. 

 
Kort 5. Áfokssvæði við Lindabungu, útbreiðsla áfokssvæða, staðsetning mælireita og breytingar á 
áfoksþykkt frá júlí 2014 til júlí 2015. Þykktarbreytingar teljast marktækar fyrir hvern punkt ef þær eru 
meiri en ±1,91 cm. 

Í flestum tilfellum var áfok fremur lítið eða < 1 cm meðalþykkt í mælireit en þó reyndist áfok 

vera meira í sex reitum af 52 (11,5%), mest var það 2,7 cm í reit norðarlega á svæðinu 

(tafla 1). Þykkt áfoksefna á svæðinu við Lindabungu mældist minni í 21 mælireit, óbreytt í 

11 reitum og meiri í 19 mælireitum. Einn mælireitur (AM024_01h) var aflagður en þar voru 

flögg horfin og ekkert áfok (tafla 1). Meðalþykkt áfoks í reitum næst veginum (n=26) var 0,7 

cm og hafði aukist um 0,2 cm (±0,14 (± staðalskekkja) frá 2014. Almennt var þó ekki um 

miklar breytingar á áfoksþykkt að ræða því einungis í fjórum reitum af 52 breyttist hún meira 

en sem nam 0,5 cm (kort 5). 

Tafla 1. Meðalþykkt áfoks í mælireitum á áfokssvæðum við Lindabungu í júlí 2015. Reitir með 1 cm 

þykkt áfok eða meira eru skyggðir. 

Reitur Þykkt áfoks cm 

  2 m b c d e F g H 

AM 020_01 0,0               

AM 020_02 0,9 0,0 0,0           

AM 020_03 0,0               

AM 021_01 2,7               

AM 021_02 1,2               

AM 021_03  (snið) 1,3 0,6 1,8 1,4 0,4 0,1 0,0   

AM 022_01 0,1               

AM022_02 0,6               

AM 022_03 0,4               

AM 022_04  (snið) 0,1 0,1 1,4 0,2 0,1 0,2 0,0   

AM023_01 0,1               

AM 023_02 0,1               

AM 023_03 0,6               

AM 024_01  (snið) 0,0 0,0 0,2 0,2 0,2 0,4 0,1 
 AM 024_02 0,6               

AM 024_03 0,8               

AM 025_01 0,8               

AM 025_02  (snið) 0,6 0,3 0,2 0,0         

AM 025_03 0,9               

AM 026_01 0,4               

AM 026_02 0,5               

AM 026_03 0,2               

AM 027_01  (snið) 0,9 0,5 0,1           

AM 027_02 0,1               

AM 027_03 0,9               

AM 027_04 2,6               

 

Myndir 5 og 6 sýna breytingar á mælireit AM_021_02 þar sem mældist 0,4 cm aukning á 

áfoki milli ára, sem telst ekki marktæk. Í júlí 2014 (mynd 5) var áfok mjög greinilegt á 

yfirborðinu enda gróðurinn rýr en tilbúinn áburður var borinn á svæðið (Rúnar Ingi 

Hjartarson, 2014) og sjást áhrif þess greinilega í júlí 2015 (mynd 6) þar sem gróðurinn var 

orðinn mun vöxtulegri og áfoksefnin minna áberandi en þau mælast engu að síður í 

sverðinum. 

 
Mynd 5. Mælireitur AM_021_02, þar sem meðalþykkt áfoks mældist 0,8 cm þegar myndin var tekin í 
júlí 2014. Gróður rýr og áfoksefni áberandi og laus á yfirborði. 
 

 
Mynd 6. Mælireitur AM_021_02, þar sem meðalþykkt áfoks mældist 1,2 cm þegar myndin var tekin í 
júlí 2015. Gróðurþekja hefur aukist og áfoksefni minna áberandi á yfirborði en mælast í gróðursverði. 



16 
 

3.1.2  Áfokssvæði við Kofaöldu 

Við Kofaöldu var áfok á fjórum svæðum sumarið 2014, alls á um 1,4 ha. Í júlí 2015 mældist 

áfok á þessum sömu svæðum en útbreiðsla þess, einkum á nyrsta svæðinu hafði þó minnkað 

umtalsvert þannig að nú mældist stærð þeirra alls um 1,0 ha (kort 6).  

Kort 6. Áfokssvæði við Kofaöldu, útbreiðsla áfokssvæða, staðsetning mælireita og breytingar á 
áfoksþykkt frá júlí 2014 til júlí 2015. Þykktarbreytingar teljast marktækar fyrir hvern punkt ef þær eru 
meiri en ±1,91 cm. 

Í tuttugu og fjórum mælireitum af 32 (75%) við Kofaöldu mældist fremur lítið áfok eða < 1 cm 

meðalþykkt en í fjórðungi reitanna reyndist áfoksþykktin meiri, mest 2,1 cm í mælireit AM 

082_01b (tafla 2). Áfoksþykktin á svæðinu við Kofaöldu mældist minni í 17 mælireitum, 

óbreytt í 4 reitum en meiri í 11 mælireitum en breytingarnar voru ómarktækar því einungis í 

þremur reitum af 32 breyttist áfoksþykktin meira en sem nam 0,5 cm og mest 0,9 cm (kort 

6). Meðalþykkt áfoks í reitum næst veginum mældist 0,7 cm (±0,14, n=18) í júlí 2015 og hafði 

aukist um 0,1 cm frá 2014 sem er í samræmi við það að helst var um aukningu að ræða í 

reitum nálægt vegi (kort 6). 

 

Tafla 2. Meðalþykkt áfoks í mælireitum á áfokssvæðum við Kofaöldu í júlí 2015. Reitir með 1 cm þykkt 

áfok eða meira eru skyggðir.  

Reitur Þykkt áfoks cm 

  2 m b c d E 

AM 076_01 0,4 
 

  
 

  

AM 076_02  (snið) 1,9 1,0   
 

  

AM 076_03 0,8 
 

  
 

  

AM 076_04 0,4 
 

  
 

  

AM 077_01  (snið) 1,6 0,0 0,0 
 

  

AM 077_02 0,1 
 

  
 

  

AM 077_03 0,1 
 

  
 

  

AM 078_01 0,6 
 

  
 

  

AM 078_02 (snið) 0,6 0,1 0,0 
 

  

AM 078_03 0,4 
 

  
 

  

AM 078_04 (snið) 0,7 0,0   
 

  

AM 080_01 0,4 
 

  
 

  

AM 081_01 (snið) 1,5 0,3 0,0 
 

  

AM 081_02 1,6 
 

  
 

  

AM 081_03 1,0 
 

  
 

  

AM 082_01 (snið) 1,0 2,1 0,2 0,1 0,0 

AM 082_02 0,2 
 

  
 

  

AM 083_01 (snið) 0,0 *     0,0 *    0,0     

*Áfok mældist ekki en blettir innan ramma með smá áfoki 

 

 

3.1.3  Áfokssvæði nyrst í Kringilsárrana 

Nyrst í Kringilsárrana voru nokkur áfokssvæði við fokgirðingarnar (kort 7). Á tveimur vestustu 

svæðunum sem mæld voru 2014 virtist eingöngu um að ræða áfok fínkornóttra efna 

(jökulleirs) sem í einhverjum tilvikum virðist hafa sest til í skjóli fokgirðinganna. 

Kort 7. Áfokssvæði nyrst í Kringilsárrana, útbreiðsla áfokssvæða, staðsetning sjálfvirkra mælitækja, 
mælireita og breytingar á áfoksþykkt frá júlí 2014 til júlí 2015. Þykktarbreytingar teljast marktækar 
fyrir hvern punkt ef þær eru meiri en ±1,91 cm. 

 

Áfokið var almennt það lítið á þessum leirsvæðum sumarið 2015 að ekki þótti ástæða til að 

leggja út fleiri mælireiti (mynd 7; kort 7) en gengið var meðfram þeim og útlínur þeirra 

teiknaðar upp eftir GPS ferli og þá bættist við um 0,2 ha svæði vestast. Útbreiðsla 

áfokssvæðanna nyrst í Kringilsárrana reyndist vera alls um 0,7 ha. 

